
Ky raport është i ideuar nga platforma për kontroll të fakteve hibrid.info, pjesë e OJQ-së
kosovare “Action for Democratic Society” (ADS) dhe mbështetët nga fondacioni
amerikan “National Endowment for Democarcy” (NED) në kuadër të projektit “Promovimi
i Gazetarisë Objektive dhe Luftimit të Dezinformatës”.

Në kuadër të raportit jepet një pasqyrë për formën e informimit mediatik me ngjarjet
për dhe rreth Kosovës. Në vazhdën e këtij raporti paraqiten disa figura (grafika) të dala
nga baza e të dhënave të hibrid.info e ndarë përmes disa kategorive të vlerësimit që
janë pjesë e metodologjisë për kontroll të fakteve të kësaj platforme.

Raporti trajton 5 kategori krahasuese të të dhënave, duke synuar të jep një sqarim më
objektiv të gjendjes së informimit dhe për të shpjeguar tendencat e keqinformimit për
këtë periudhë monitoruese.
Kategoritë monitoruese janë:

-Vlerësimet e artikujve keqinformuese

-Temat e përdorura për krijimin dhe shpërndarjen e përmbajtjeve keqinformuese

-Institucionet dhe personat e përfolur në artikuj keqinformues

-Llojet e mediave që kanë krijuar e shpërndarë përmbajtje keqinformuese

-Hapësira gjeografike e mediave që kanë krijuar e shpërndarë përmbajtje keqinformuese
Përmbajta e trajtuar nga hulumtuesit e hibrid.info e që ka shërbyer për ndërtimin e këtij
raporti është kryesisht ajo e publikuar në gjuhën shqipe dhe serbe.

Hyrje
Ky raport përmbledhës dhe përshkrues, i pari i këtij lloji në
Kosovë deri më tash, pasqyron gjendjen e informimit
(keqinformimit) gjatë muajit gusht 2022, bazuar në të dhënat e
siguruara nga platforma për kontroll të fakteve – hibrid.info.
Formati i këtij raporti është monitorues dhe paraqet gjendjen
për një periudhë njëmujore, ndërsa ky është raporti i dytë i
publikuar pas raportit të parë monitorues për muajin korrik
2022. 

Kategoritë vlerësuese të keqinformimit1

Sipas metodologjisë së “hibrid.info” dhe aktiviteteve monitoruese për muajin gusht
2022, figura e mëposhtme paraqet, në bazë të përqindjes, artikujt e publikuar me
përmbajtje keqinformuese sipas kategorive vlerësuese. Siç mund të vërehet grafikë,
gjatë kësaj periudhe njëmujore, numri më i madh i artikujve keqinformues janë
vlerësuar si “Clickbait” me 25%, e pasuar me vlerësimin si “Dezinformatë” me 23%.   

25 % e artikujve keqinformues
kanë marr vlerësimin "Clickbait". 25%

Clickbait
25%

Dezinformatë
23%

Teori konspirative
12%

Lajm i rremë
8%

Manipulim i fakteve
8%

Përmbajtje e paverifikuar
7%

Gabim
6%

Mashtrim
6%

Të tjerat
5%



Analizë e llojeve të vlerësimeve .11
Clickbait01.

Përmbajtja e artikujve që kanë dominuar nën
kategori kanë qenë për fusha të ndryshme,
si kronika e zezë, skemat sociale, lija e
majmunëve dhe përmbajtje tjera
keqinformuese për çështje politike, ndër të
cilat edhe për veriun e Kosovës me
pretendimin se po ndodhin ngjarje të rënda
në atë pjesë të vendit.

Dezinformatë02.
Artikujt keqinformues me tematikën e kufirit
mes Kosovës e Serbisë, skemat sociale, rritja
e çmimeve në produktet esenciale si dhe
dezinformata sa i përket armatimit të FSK-
së nga shtetet aleate kanë marrë vlerësimin
dezinformatë nga monitorimi për këtë muaj.
Këta artikuj kryesisht përmbajnë burime të
pasakta dhe/ose gjysmë të vërteta.  

Teori konspirative03.
Në kategorinë e teorisë konspirative janë
vlerësuar artikujt rreth zhvillimeve në veri të
Kosovës. Këta artikuj me përmbajtje të
paverifikuar janë publikuar kryesisht nga
mediat serbe të afërta me pushtetin e
Beogradit dhe me pretendimin se “po
përgatiten sulme ndaj serbëve në Kosovë”
nga institucionet kosovare. 

Lajm i rremë04.
Lajme me përmbajtje të rreme janë
vlerësuar artikujt që kanë trajtuar veriun e
Kosovës, mundësinë e zgjedhjeve të
parakohshme në Kosovë, liberalizimin e
vizave, pandeminë COVID-19, zhvillimet rreth
luftës në Ukrainë dhe skemat sociale. 

Manipulim i fakteve05.

Edhe në kategorinë e manipulimit të fakteve,
kanë mbizotëruar artikujt keqinformues me
bazë veriun e Kosovës, duke shtrembëruar
faktet nga e vërteta. Tematika tjera në këtë
kategori janë vlerësuar artikujt për zhvillimin
e kapaciteteve të FSK-së, shaminë në
shkolla, emigrimin etj. 

Përmbajtje e
paverifikuar

06.

Në këtë kategori janë vlerësuar artikuj,
burimet e të cilave nuk janë të verifikuara
dhe u mungojnë burimet e besueshme.
Artikuj e vlerësuar me përmbajtje të
paverifikuar gjatë kësaj periudhë
monitoruese kanë qenë për veriun e
Kosovës, për koeficientet e pagave në
sektorin publik sipas projektligji të ri,
kuriozitete etj. 

Në shumë artikuj të publikuar nga disa media në gjuhën serbe kanë marrë vlerësime të
kombinuara si Teori Konspirative/Dezinformatë, apo Dezinformatë/Clickbait. Kjo për
faktin se në shumë artikuj janë përdorur tituj nxitës të sajuar dhe përmbajtje e
pabazuar në fakte apo me pretendime të krijuara duke i keqinterpretuar faktet. 

Temat e përdorura për krijimin dhe 
shpërndarjen e përmbajtjeve keqinformuese2

Artikujt keqinformues që kanë nxitur më së shumti interesimin e audiencës dhe që janë
përdorur nga mediat për krijim e shpërndarje të përmbajtjeve të tilla, siç shihet nga
grafika, janë ato që ndërlidhen me veriun e Kosovës. Sikurse në mujajin korrik, artikuj me
tematikë të tillë kanë dominuar edhe gjatë gushtit. Të tillët janë publikuar kryesisht nga
mediat serbe duke pretenduar pa fakte dhe pa burime të verifikuara se institucionet e
Kosovës po përgatisin sulme kundër komunitetit serb në atë pjesë të vendit, pas hyrjes në
fuqi të vendimit të Qeverisë së Kosovës për masa reciproke. 
Tema tjera kanë qenë kuriozitete të fushave të ndryshme, kronika e zezë, skemat sociale,
rritja e çmimeve në Kosovë etj. 

39 % e temave që janë përdorur për
keqinformim janë: Veriu, kuriozitete,
kronikë e zezë, asistenca sociale,
çmimet e tema rreth kufirit Kosovë-
Serbi. 

39%

Të tjera
51%

Skema Sociale
16%

Çmimet
11%

Liberalizimi i vizave
11%

Kuriozitete
11%

Të tjera
47%

Veriu
19%

Lufta në Ukrainë
14%

Kronikë e zezë
10%

Shamia në shkolla
10%

2 .1
Temat e përdorura për krijimin dhe shpërndarjen
e përmbajtjeve keqinformuese / sipas javëve

Java e parë e gushtit

Java e dytë e gushtit

Të tjera
54%

Veriu
23%

Kronikë e zezë
9%

Kuriozitet
9%

Kufiri Kosovë-Serbi
5%

Të tjera
56%

Veriu
19%

Kuriozitete
10%

Shitblerje
10%

Zvogëlimi i popullsisë
5%

Java e tretë e gushtit

Java e katërt e gushtit

Artikujt me tematikë politike, kronika e zezë, kuriozitet dhe ato që ndërlidhen me
çështjet socio-ekonomike të ndihmave sociale për qytetarët kanë mbizotëruar gjatë
muajit gusht mbi të cilat janë ndërtuar narrativet keqinformues nga mediat. 
Në vijim ofrohet një shpjegim i përmbledhur për këto tema më përmbajtja të
paverifikuar e të pasaktë. 

Veriu01.
Me disa përjashtime, artikujt me karakter
keqinformues për zhvillimet në veriun e
Kosovës janë shpërndarë nga mediat e
Serbisë duke manipuluar fakte dhe
shpërndarë përmbajtje të rreme e të
paverifikuar. Në këta artikuj pretendohet se
institucionet e Kosovës po përgatitin sulme e
incidente të motivuara etnikisht ndaj
serbëve në veri, se Policia e Kosovës nuk ka
të drejtë të operojë në veriun e Kosovës e
kështu me radhë. Artikuj të tilla janë
shpërndarë pas tensioneve në veri në fund
të korrikut 2022.  

Kuriozitete02.
Artikujt me tematikën e kurioziteteve kanë
zënë vendin e dytë dhe në këtë rast janë
shpërndarë përmbajtja të vlerësuar si
clickbait, përmbajtje e paverifikuar, satirë, si
dhe artikuj që në brendësi përmbajnë
gabime të qëllimshme për të keqinformuar
audiencën. Në kuadër të kurioziteteve janë
shpërndarë lajme të vjetra me rrëfime të
sajuara, fotografi të montuara të
politikaneve evropiane, se si një ushtar
estonez synohet të paraqitet si ushtar i
FSK-së etj.  

Kronikë e zezë03.

Edhe tek artikujt që ndërlidhen me tematika
të kronikës së zezë janë vlerësuar sipas
kategorisë si dezinformatë dhe clickbait, me
lajme të tilla se presidenti i Rusisë, Vladimir
Putin dhe ish-kancelarja e Gjermanisë,
Angela Merkel, kanë vdekur, si dhe artikuj të
paqartë. 

Skemat sociale04.

Ndihmat ekonomike – financiare kanë qenë
në fokusin e mediave edhe gjatë kësaj
periudhe monitoruese duke e ditur ndikimin
që mund të kenë ato tek lexuesit dhe
audienca e gjerë. Në këtë kategori janë
publikuar artikuj të vjetër për ndarjen e 100
eurove për punonjësit e sektorit privat dhe
artikuj keqinformues për rritjen e
pensioneve. 

Analizë e 100 kontrolleve të fakteve
sipas temave 2 .2

3 Llojet e publikuesve

Media Reale
61%

Portale të dyshimta
39%

61 % e krijuesve dhe publikuesve të
përmbajtjes keqinformuese kanë
qenë media reale.  61%

4 Klasifikimi i mediave në aspektin gjeografik

KFigura 8 pasqyron mediat reale që kanë krijuar dhe shpërndarë përmbajtje
keqinformuese, duke i kategorizuar ato sipas vendit (shtetit) ku janë të regjistruara
si entitete.
Kategorizimi i mediave në aspektin gjeografik është bërë në këtë mënyrë: mediat
vendore të regjistruara në Kosovë, mediat rajonale e ndërkombëtare dhe ato që
menaxhohen nga aktivistë të diasporës, por që kanë përmbajtje në gjuhën shqipe
rreth zhvillimeve në Kosovë. 
Sipas rezultateve monitoruese për muajin gusht 2022, mediat reale që operojnë në
Kosovë kanë shpërndarë më së shumti përmbajtje keqinformuese (48%), të cilat
pasohen nga mediat në rajon, kryesisht ato serbe (42%), mediat vendore/rajonale
(8%) dhe mediat shqip të Diasporës (2%). Për këtë periudhë monitoruese, nuk
vërehet se mediat ndërkombëtare kanë shpërndarë përmbajtja keqinformuese për
dhe rreth Kosovës. 
Nisur nga fakti se për mediat e dyshimta mungojnë informacione për vendin e
origjinës, përkatësisht nuk dihen nëse janë të regjistruara apo jo si entitete,
rrjedhimisht ato nuk janë përfshirë në këtë matje. 

Vendore
48%

Rajonale
42%

Vendore/rajonale
8%

Shqip nga diaspora
2%

Mediat vendore01.
Artikujt e publikuar nga mediat vendore i
përkasin kategorive të ndryshme, si clickbait,
dezinformatë, lajme të rreme, manipulim të
fakteve, teori konspirative, gabime dhe
përmbajtje të paverifikuar. Përmbajtja e
këtyre artikujve keqinformues është e
ndryshme dhe nuk mund të thuhet se është
e fokusuar vetëm në një fushë të caktuar
(siç është politika, ekonomia, siguria publike
etj). 

Mediat rajonale02.
Sipas të dhënave, mediat rajonale që kanë
publikuar përmbajtje keqinformuese për dhe
rreth Kosovës, gjatë muajit korrik dhe në
fillim të gushtit, ishin ato në gjuhën serbe,
kryesisht të regjistruara në Serbi. Shtimi i
përmbajtjeve keqinformuese është bërë
kryesisht pak ditë para 31 korrikut dhe ka
vazhduar me intensitet të njëjtë deri më 3
gusht, data e fundit e përcaktuar me
mostër të raportit mujor. 

Mediat
vendore/rajonale

03.

Gjatë këtij muaji monitorues vërehet rënie e
artikujve të tillë kur mediat vendore kanë
huazuar ose përshtatur artikuj keqinformues
nga mediat rajonale, gjegjësisht ato serbe.
Edhe pse në numër të vogël, në këtë
kategori janë shpërndarë përmbajtja
keqinformuese në kategoritë si clickbait,
gabim dhe teori konspirative për veriun e
Kosovës, islamin radikal në Kosovë etj. 

Mediat shqip në
Diasporë

04.

Në këtë kategori vetëm një artikull është
publikuar nga njëri prej portaleve që krijon e 
 shpërndan artikuj me përmbajtje në gjuhën
shqipe i cili operon në Diasporë. Artikulli në
fjalë i përket kategorisë clickbait lidhur me
dyfishimin e numrit të mërgimtarëve që kanë
shfrytëzuar Aeroportin e Prishtinë për ta
vizituar Kosovën. 

Analiza e artikujve të kësaj
kategorie4 .1

Në këtë analizë bëhet ndërlidhja e publikimeve në media sipas vendit ku ato
operojnë si entitet juridik. Më poshtë gjendet ndërlidhja mes kategorizimeve
dhe domethënia e tyre. 

5 Institucionet dhe personalitetet më të përfolura

Në këtë pjesë paraqiten të dhëna për persona (figurat publike e politike) dhe
Institucionet më të përfolura në artikujt me përmbajtje keqinformuese. 
Në grafikët e mëposhtëm renditen 5 të parët, sipas përqindjes. 

Të tjera
52%

Policia e Kosovës
22%

Institucionet e Kosovës
17%

MF
9%

Monitorimi tregon se Policia e Kosovës ka qenë institucioni më i përfolur dhe atë
kryesisht nga mediat serbe për ta paraqitur këtë institucion të sigurisë sipas
këndvështrimeve të teorive konspirative, dezinformatës dhe manipulimit të fakteve. Për
më tepër, mediat serbe, në raportimet e tyre mediale të paverfikuara e me përmbajtje
të pasaktë, pretendonin se Policia e Kosovës synon të sulmojë serbët ne Kosovë dhe
duke u shërbyer me retorikën e manipulimit të fakteve nga politikanët serbë se Policia e
Kosovës nuk ka të drejtë të operojë në veriun e Kosovës. 
Të dhënat tregojnë se institucionet e Kosovës zënë vendin e dytë sa i përket
institucioneve më të përfolura. Ky referim kryesisht vjen nga mediat serbe në tendencat
e tyre për të shpërndarë përmbajtje keqinformuese ndaj Kosovës e institucioneve të
saja. 
Ministria e Financave, Transfereve dhe Punës, po ashtu, ka qenë nën llupën e artikujve
keqinformues për skemat sociale. Këta artikuj të shpërndarë si dezinformata kanë qenë
lajme të vjetra duke tentuar të manipulojë audiencën për shpërndarjen e ndihmave
financiare nga Ministria e Financave. 

53.5%

Albin Kurti
31.7%

Aleksandër Vuçiq
6.9%

Albin Kurti / Bakir Izetbegoviq
4%

Edhe në këtë periudhë monitoruese, kryeministri i Kosovës, Albin Kurti, ka dal të jetë
personaliteti më i përfolur në artikujt me përmbajtje keqinformuese. Kjo është e
kuptueshme marrë parasysh peshën e funksionit të tij, ndërsa artikujt që kanë përfolur
Kurtin kanë qenë ata me tema rreth zhvillimeve në veriun e Kosovës, duke
keqinterpretuar deklaratat e tij për ekzistimin e rrezikut për konflikt nga Serbia përmes
ndikimit të Rusisë, për debatin e mbajtjes së shamive në shkolla, për rritjen e çmimeve
të energjisë etj. 
Përmendja e Kurtit është vënë edhe në kontekst rajonal, nga mediat serbe, bashkë me
politikanët nga Kroacia dhe Bosnjë e Hercegovina për krijimin e aleancave rajonale
kundër Serbisë. Këto të fundit janë kategorizuar si teori konspirative meqë përmbajtje
të tilla janë të rreme dhe të paverifikuara. 
Gjatë këtij monitorimi, edhe presidenti serb, Aleksandër Vuçiq, është përfolur nga
mediat dhe kjo ndërlidhet kryesisht me zhvillimet rreth veriut të Kosovës. Përmbajtja të
artikujve të tillë janë kategorizuar si dezinformatë. 

Metodologjia 

Për hartimin e këtij raporti monitorues janë përdorur metodat kuantitative dhe ato
kualitative.
Sa i përket metodave kuantitative, fillimisht është krijuar baza e të dhënave nga
ADS/hibrid.info me qëllim të zbërthimit dhe analizimit të detajuar të trendëve të
keqinformimit. Përmes kësaj baze të të dhënave, e cila mirëmbahet dhe përditësohet
në bazë të rregullta ditore nga stafi i ADS/hibrid.info, monitorohen rregullisht artikujt
me përmbajtje keqinformuese.
Kjo nënkupton se të gjitha artikujt e publikuar në platformën hibrid.info vendosen në
bazën e të dhënave dhe kjo e fundit shërben ndër burimet kryesore për përgatitjen e
raportit monitorues. Për më tepër, metodologjia e përdorur për analizimin e të
dhënave të paraqitura në raportin monitorues bën të mundur filtrimin e të dhënave në
baza ditore, javore e mujore dhe atë në formë kryesisht kuantitative për të kuptuar
më qartë fenomenin e keqinformimit të atyre artikujve të analizuar për këtë periudhë
monitoruese njëmujore sipas kategorive e vlerësimeve të ndryshme.
Krahas kësaj, një burim tjetër i rëndësishëm për këtë raport është metodologjia e
ADS/hibrid.info (e publikuar në faqen e hibird.info) për luftën kundër dezinformatës dhe
lajmeve të rreme. Metodologjia e cila është e bazuar para së gjithash në metoda
kualitative, është hartuar nga stafi profesional i ADS/hibrid.info dhe është në harmoni
me standardet më të larta ndërkombëtare për kontroll të fakteve, gjegjësisht sipas
udhëzimeve të Rrjetit Ndërkombëtar për Kontroll të Fakteve (IFCN). ADS/hibrid.info
është anëtarë me të drejta të plota në këtë mekanizëm ndërkombëtar – IFCN.
Ky raport monitorues përfshin periudhën prej 4 deri më 31 gusht 2022.

Ky raport i shkurtër me format monitorues, paraqet një pasqyrë të gjendjes
njëmujore të informimit (keqinformimit) gjatë muajit korrik 2022, bazuar në të
dhënat e siguruara nga platforma për kontroll të fakteve – hibrid.info.

Të dhënat monitoruese për muajin gusht 2022 tregojnë se kategoritë vlerësuese
në të cilat ka pasur më së shumti artikuj keqinformuese janë kategoria clickbait me
25%, dezinformatë me 23% dhe teoritë konspirative me 12% gjithsej. Vlerësime
“Clickbait” kanë marrë më së shumti artikujt për veriun e Kosovës, kronikën e zezë,
skemat sociale, ato shëndetësore për lijën e majmunëve, liberalizimin e vizave dhe
përdorimin e shamive në shkolla. Në kuadër të dezinformatës janë trajtuar
kryesisht artikuj me tematikë politike, si armatimi i Forcës së Sigurisë së Kosovës,
kufiri mes Kosovës e Serbisë e deri tek lajme socio-ekonomike për rritjen e
çmimeve dhe skemat sociale nga institucionet për qytetarët. Në kategorinë e
teorive konspirative kanë mbizotëruar artikujt keqinformues për veriun e Kosovës
nga mediat serbe, islamin radikal, Gjykatën Speciale, luftën në Ukrainë etj. 

Përfolja më e shpeshtë e institucioneve ka qenë për Policinë e Kosovës me 22%
nga mediat serbe në raportimet keqinformuese për veriun e Kosovës,
institucionet e Kosovës me 17%, që po ashtu ka ardhur nga mediat serbe për të
shpërndarë përmbajtje keqinformuese ndaj Kosovës, ndërsa Ministria e Financave
me 9% kryesisht për ndihmat ekonomike – financiare për qytetarët. Sa i përket
personaliteteve më të përfolura, kryeministri kosovar, Albin Kurti dominon me
32% për veriun e Kosovës, keqinterpretimin e deklaratave të tij për rrezikun e një
konflikti të ri, shamitë në shkolla dhe mundësinë e rritjes e çmimeve të energjisë
etj. Edhe presidenti serb, Aleksandër Vuçiq, është përfolur nga mediat në artikujt
për veriun e Kosovës me përmbajtje dezinformuese për audiencën. 

Rreth 53% e artikujve ishin fokusuar në këto tematika: veriu i Kosovës, kuriozitete,
kronikë e zezë, skemat sociale, rritja e çmimeve, kufiri Kosovë-Serbi, lufta në
Ukrainë, shitblerje dhe sundimi i ligjit. Shkoqitja e të dhënave në baza javore tregon
se gjatë javës së parë të gushtit, skemat sociale kanë mbizotëruar me 16% dhe
në javën e dytë të këtij muaji, zhvillimet politike rreth veriut të Kosovës me 19%
sosh kanë qenë tema kryesore. Tema e veriut ka dominuar tërësisht edhe në
javën e tretë me 23% dhe në javën e katërt po ashtu me 19% duke qenë ndër
temat kyçe mbi të cilën janë shpërndarë artikuj me përmbajtje keqinformuese.
Për më tepër, pjesa dërrmuese e mediave që kanë publikuar e shpërndarë
përmbajtje keqinformuese për dhe rreth veriut kanë qenë ato serbe. 

Lidhur me llojet e publikuesve, 61% e tyre kanë qenë media reale dhe 39% e
artikujve të monitoruar janë publikuar nga media të dyshimta. Nga mediat reale,
48% e artikujve janë publikuar nga mediat vendore dhe 42% nga mediat rajonale,
ndërsa në përqindje dukshëm më të vogël janë shpërndarë edhe nga mediat
shqip që operojnë në Diasporë dhe nga kategoria e mediave vendore/rajonale.
Krahas kësaj, publikimet e mediave vendore kanë qenë të fokusuara në “clickbait”,
dezinformatë, lajme të rreme, manipulim të fakteve, teori konspirative, gabime
dhe përmbajtje të paverifikuar. Kurse, mediat rajonale kanë shpërndarë
përmbajtje keqinformuese në kategoritë e manipulimit të fakteve, teorive
konspirative, dezinformatës, përmbajtjes së paverifikuar, lajme të rreme dhe
raportime të njëanshme. 

